დანართი N1
დამტკიცებულია
სსიპ– შოთა რუსთაველის ეროვნული სამეცნიერო
ფონდის გენერალური დირექტორის 
2017 წლის 31 მარტის # 22 ბრძანებით
მიზნობრივი კვლევებისა და განვითარების ინიციატივების პროგრამის ფარგლებში გამოცხადებული სახელმწიფო სამეცნიერო გრანტების 2017 წლის 
კონკურსის პირობები
მუხლი 1. ზოგადი დებულებანი

1. მიზნობრივი კვლევებისა და განვითარების ინიციატივების პროგრამის ფარგლებში გამოცხადებული საგრანტო კონკურსის (შემდგომში – კონკურსი) მიზანია შეარჩიოს და დააფინანსოს სამეცნიერო პროექტები სსიპ -  შოთა რუსთაველის ეროვნულ სამეცნიერო ფონდსა (შემდგომში - ფონდი) და მეცნიერებისა და ტექნოლოგიების ცენტრს უკრაინაში (შემდგომში - მტცუ) შორის შეთანხმებული შემდეგი პრიორიტეტული სამეცნიერო მიმართულებებიდან: 

ა) ბიოტექნოლოგიები და სიცოცხლის შემსწავლელი მეცნიერებები;
ბ) ახალი მასალები და ნანოტექნოლოგიები;
გ) საინფორმაციო და საკომუნიკაციო ტექნოლოგიები.
2. კონკურსი ტარდება “მიზნობრივი კვლევებისა და განვითარების ინიციატივების პროგრამის ფარგლებში გამოცხადებული კონკურსისათვის სახელმწიფო სამეცნიერო გრანტების შესახებ” საქართველოს მთავრობის 2011 წლის 16 თებერვლის N86 დადგენილებით და წინამდებარე ბრძანებით განსაზღვრული წესების შესაბამისად.
3. კონკურსი ორ-ეტაპიანია. პირველ ეტაპზე წარმოდგენილი უნდა იქნას პროექტის მოკლე ფორმა ქართულ და ინგლისურ ენებზე. მეორე ეტაპზე წარმოდგენილი უნდა იყოს პროექტის სრული ინლისურენოვანი ფორმა.
მუხლი 2. კონკურსში მონაწილე სუბიექტები და მონაწილეობის პირობები
1. საკონკურსოდ წარდგენილი პროექტის მინიმალური ხანგრძლივობა უნდა იყოს 12 თვე, ხოლო მაქსიმალური – 24 თვე. პროექტის ხანგრძლივობა უნდა იყოს 6-თვიანი საანგარიშო პერიოდის ჯერადი (12, 18, 24).
2. კონკურსში მონაწილეობის უფლება აქვთ:


ა) წამყვანი ან/და თანამონაწილე ორგანიზაციის სახით _ სა​ქართველოს მოქმედი კა​ნონ​მდებლობის შესაბამისად შექმნილი სა​​ჯარო სამართლის იური​დი​ულ პირებს, საქართველოში რეგის​ტ​რი​რებულ კერძო სამართლის არასამეწარმეო (არაკომერ​ცი​ულ) იუ​რიდიულ პირებს, რომელთა წესდების/დებულების მი​ზა​ნია სა​მეც​ნიერო კვლევების განხორციელება, საგანმანათლებლო და​​წე​სე​ბულებებიდან კონკურსში მონაწილეობის უფლება აქვთ მხო​​ლოდ მოქმედი კანონმდებლობის შესაბამისად ავტორიზებულ უმ​​​აღ​ლეს საგანმანათლებლო დაწესებულებებს; 
ბ) პროექტის ხელმძღვანელის (მენეჯერის) სახით - დოქ​ტორს ან მასთან გათანაბრებული აკადემიური ხარისხის მქო​ნე ფიზიკურ პირს;
გ) ძირითადი პერსონალის სახით – მაგისტრანტს, დოქტორანტს, რეზიდენტს, მაგისტრის,  დოქტორის ან მათთან გათანაბრებული აკადემიური ხარისხის მქონე საქართველოს მოქალაქეს;
დ) ახალგაზრდა მკვლევარის სახით - კონკურსის გამოცხადების დღისთვის 36 წლამდე ასაკის პირს ძირითადი პერსონალიდან, რომელსაც აქვს მინიჭებული დოქტორის ან მასთან გათანაბრებული აკადემიური ხარისხი და მინიჭების დღიდან კონკურსის გამოცხადების დღემდე გასულია არაუმეტეს 7 წლისა, ან რომელიც არის დოქტორანტი, რეზიდენტი, მაგისტრი  ან მაგისტრანტი.
3. პროექტში აუცილებელია წამყვანი ორგანიზაციის მონაწილეობა.

4. პროექტს აუცილებელია ყავდეს პროექტის ხელმძღვანელი.
5. პროექტში მონაწილე ძირითადი  პერსონალის არანაკლებ 30%-ს უნდა წარმოადგენდნენ მეცნიერები, რომლებიც ადრე მონაწილეობდნენ მასობრივი განადგურების იარაღის შექმნაში - ე.წ. „მეიარაღე მეცნიერები“.

6. ე.წ. „მეიარაღე მეცნიერების“ კატეგორიაში ასევე მოიაზრებიან ის მეცნიერები, რომლებსაც აქვთ გამოცდილება დუალური გამოყენების (ორმხრივი - მშვიდობიანი და საომარი დანიშნულების) ტექნოლოგიების სფეროში.

7. პროექტები, რომლებშიც ჩართულია „მეიარაღე მეცნიერების“ უფრო მეტი რაოდენობა, იღებს უფრო მაღალ შეფასებას მე-2 ეტაპზე აშშ-სა და ევროკავშირის მიერ.  
8. კონკურსში მონაწილეობის აუცილებელ პირობას წარმოადგენს პროექტში სულ მცირე ერთი (უმჯობესია 2 ან მეტი) კოლაბორატორის მონაწილეობა მტცუ-ს დამფინანსებელი მხარეებისაგან: აშშ, კანადა, ევროკავშირის ქვეყნები. კოლაბორატორის კომპეტენცია და გამოცდილება შესაბამისობაში უნდა იყოს კვლევით პროექტთან.
9. პროექტში სასურველია ახალგაზრდა მკვლევარ(ებ)ის ჩართულობა.

10. უპირატესობა მიენიჭებათ პროექტებს, რომლებიც წარმოდგენილი იქნება რამდენიმე კვლევითი ჯგუფის/ორგანიზაციის მიერ და რომლებიც ატარებენ ინტერდისციპლინურ ხასიათს.
11. ერთი და იგივე პირი არ შეიძლება მონაწილეობდეს პროექტის ხელმძღვანელის ან ძირითადი პერსონალის სტატუსით „მიზნობრივი კვლევებისა და განვითარების ინიციატივების პროგრამის“ ფარგლებში გამოცხადებული სახელმწიფო სამეცნიერო გრანტების 2017 წლის კონკურსში წარმოდგენილ ერთზე მეტ პროექტში.
12. არ შეიძლება კონკურსში წარმოდგენილი იქნეს პროექტი, რომელიც უკვე განხორციელებული იყო სხვა კვლევითი პროექტის ფარგლებში; ასევე, მიმდინარე და წარმოდგენილი პროექტები ფონდის მიერ გამოცხადებულ გამოყენებითი კვლევებისათვის სახელმწიფო სამეცნიერო გრანტების (AR), ფუნდამენტური კვლევებისათვის სახელმწიფო სამეცნიერო გრანტებისა (FR) ან/და უცხოეთში მოღვაწე თანამემამულეთა მონაწილეობით ერთობლივი კვლევებისათვის სახელმწიფო სამეცნიერო გრანტების (DI) 2011 - 2016 წლების კონკურსებში.

13.
კონკურსში წარდგენილი პროექტი უნდა შეიცავდეს მოკლე რეზიუმეს ქართულ და ინგლისურ ენებზე, რომელიც შესაძლოა ფონდმა საჯარო გახადოს. 
14. ფონდი უზრუნველყოფს პროექტების შეფასებას პირველ ეტაპზე დამოუკიდებელ ექ​სპერტთა მეშვეობით და არაუმეტეს 25 საუკეთესო შეფასების მქონე პროექტის სრული ვერსიის გა​​გზავ​ნას მტცუ-ში საბოლოო შერჩევისთვის;
15.
მოთხოვნები გამარჯვებული პროექტის მიმართ:

ა)    გამარჯვებული პროექტის განხორციელება უნდა დაიწყოს 2018 წლიდან კონკურსის შედეგების გამოცხადებისთანავე.

ბ) გრანტის მიმღები ვალდებულია, პროექტით გათვალისწინებული კვლევის მასალებზე დაყრდნობით გამოაქვეყნოს მინიმუმ ერთი სამეცნიერო სტატია საერთაშორისო რეფერირებად და ციტირებად გამოცემებში, ან წარმოადგინოს ცნობა სტატიის გამოსაქვეყნებლად მიღების შესახებ. საერთაშორისო რეფერირებად და ციტირებად გამოცემად ფონდის მიერ განიხილება ის ჟურნალები, საკონფერენციო კრებულები და წიგნები, რომლებიც ინდექსირებულია შემდეგ რეიტინგებში: Scimago Journal Ranking, Scopus, Web of Science, ERIH plus, ასევე, შოთა რუსთაველის ეროვნული სამეცნიერო ფონდის ფინანსური მარდაჭერით გამოცემული საერთაშორისო რეფერირებადი და ციტირებადი ჟურნალები: Transactions of A. Razmadze Mathematical Institute (ანდრია რაზმაძის მათემატიკური ინსტიტუტის ნაშრომები) და Annals of Agrarian Science (აგრარულ მეცნიერებათა მემატიანე). 

გ) საგრანტო პროექტის ფარგლებში განხორციელებული კვლევის შედეგების ამსახველ პუბლიკაციებში სავალდებულოა მითითებული იყოს, რომ კვლევა განხორციელდა „შოთა რუსთაველის ეროვნული სამეცნიერო ფონდის ფინანსური მხარდაჭერით [გრანტის ნომერი ...]“ / „This research was supported by Shota Rustaveli National Science Foundation (SRNSF) [grant number …]“.  იმ შემთხვევაში, თუ გამოქვეყნებულ პუბლიკაციაში არ იქნება ასახული ზემოაღნიშნული ინფორმაცია, წარმოდგენილი დოკუმენტი არ განიხილება ფონდის მიერ პროგრამული მონიტორინგის განხორციელებისას. ერთ სტატიაზე შესაძლებელია მითითებული იყოს ფონდის მიერ გაცემული მხოლოდ ერთი გრანტის ნომერი.

დ) გრანტის სახსრებით შექმნილ ვიზუალურ პროდუქციაზე (ნაბეჭდ, ფოტო, აუდიო, ვიდეო, ელექტრონულ პროდუქციაზე და ვებგვერდზე) სავალდებულოა განთავსდეს შოთა რუსთაველის ეროვნული სამეცნიერო ფონდის ლოგო და მითითებული იყოს, რომ საგრანტო პროექტი განხორციელდა “შოთა რუსთაველის ეროვნული სამეცნიერო ფონდის ფინანსური მხარდაჭერით”.

ე) ფონდი იტოვებს უფლებას გრანტის მიმღებთა მიერ წარდგენილი პროგრამული ანგარიშები, ბეჭდვითი ან/და ვიზუალური მასალები და ვებგვერდის მისამართი გამოიყენოს საკუთარი საქმიანობის ანგარიშში, ბეჭდვით და ელექტრონულ გამოცემებში, განათავსოს ფონდის ვებგვერდზე.

მუხლი 3. ძირითადი ფინანსური მოთხოვნები
1.  პროექტისათვის ფონდისა და მტცუ-ს მხრიდან გაცემული დაფინანსება ჯამში არ უნდა აღემატებოდეს 70 000 აშშ დოლარს. 
2. პროექტის მთლიანი ბიუჯეტის 50%-ის დაფინანსებას უზრუნველყოფს ფონდი, ხოლო დარჩენილი 50%-ის დაფინანსებას - მტცუ.
3. მაქსიმალური ბიუჯეტის (70 000 აშშ დოლარი) მოთხოვნის შემთხვევაში, თანხის ნახევარი (არაუმეტეს 35 000 აშშ დოლარისა), რომელსაც გასცემს მტცუ უნდა მოხმარდეს პროექტის მონაწილეთა საგრანტო დაფინანსებას და „ტექნოლოგიის გადაცემის“ ტრენინგს - „მიზნობრივი კვლევების“ პროგრამის  ნაწილს. 
4. მაქსიმალური ბიუჯეტის (70 000 აშშ დოლარი) მოთხოვნის შემთხვევაში, ფონდიდან მოთხოვნილი საგრანტო დაფინანსება არ უნდა აღემატებოდეს 35 000 აშშ დოლარის ეკვივალენტ ლარს 
5. ფონდიდან მოთხოვნილი დაფინანსება შესაძლოა ითვალისწინებდეს შემდეგ მუხლებს/ხარჯვით კატეგორიებს:

ა) ძირითადი პერსონალის საგრანტო დაფინანსება;

ბ) დამხმარე პერსონალის შრომის ანაზღაურება;

გ) მივლინებას;

დ) საქონელსა და მომსახურებას;
ე) ძირითად აქტივებს;
ვ) ზედნადებ ხარჯებს. 
6.  ამ მუხლის მე-5 პუნქტით გათვალისწინებული მუხლები/ხარჯვითი კატეგორიები განიმარტება ფონდის გენერალური დირექტორის მიერ დამტკიცებული კლასიფიკატორით (ამ ბრძანების დანართი № 12).
7. ფონდიდან მოთხოვნილი დაფინანსებით დაუშვებელია უძრავი ქონების შეძენა, იჯარა, კაპიტალური რემონტი/რეკონსტრუქცია, ავტომანქანის, მობილური ტელეფონის, პლანშეტური კომპიუტერის შეძენა.
8.  პროექტის ბიუჯეტის ფონდისა და მტცუ-ს მხრიდან გაცემული დაფინანსების მინიმუმ 50 % უნდა მოხმარდეს ძირითადი პერსონალის საგრანტო დაფინანსებას და დამხმარე პერსონალის ხელფასს.
9. ძირითადი პერსონალის ფონდიდან მოთხოვნილი ყოველთვიური საგრანტო დაფინანსება და დამხმარე პერსონალის ყოველთვიური ანაზღაურება არ უნდა აღემატებოდეს 1250 ლარს პროექტის ფონდში წარმოდგენის დღის ეროვნული ბანკის შესაბამისი კურსით. 
10. ფონდის მხრიდან პროექტის საგრანტო დაფინანსება ხორციელდება საგრანტო ხელშეკრულებით გათვალისწინებული ტრანშების სახით. გრანტის თანხები გადაირიცხება გრანტის მიმღები წამყვანი ან/და თანამონაწილე ორგანიზაციის ანგარიშებზე. თითოეული ტრანშის ოდენობა მითითებული უნდა იყოს პროექტის ბიუჯეტში. ტრანშების მოცულობა იგეგმება შესაბამის პერიოდში/ეტაპზე პროექტში განსახორციელებელი საქმიანობის მიხედვით. თითოეული პერიოდის ხანგრძლივობა 6 თვეა.
11.  ფონდის მხრიდან პირველი ტრანში, ავანსის სახით, გაიცემა საგრანტო ხელშეკრულების გაფორმების შემდეგ. ყოველი მომდევნო ტრანში - წინა ტრანშით გათვალისწინებული ამოცანების შედეგების შესახებ ფონდში წარმოდგენილი პროგრამული ანგარიშისა და ფინანსური ანგარიშის განხილვის საფუძველზე. ფონდიდან გრანტის მიმღებ ორგანიზაციას ტრანში ავანსის სახით გადაერიცხება პროექტის ბიუჯეტის შესაბამისად,  აშშ დოლარის ეკვივალენტ ლარში, ჩარიცხვის დღის ეროვნული ბანკის შესაბამისი კურსით.
12.  პროექტის ტექნიკური უზრუნველყოფისთვის საჭირო წამყვანი და თანამონაწილე ორგანიზაციის (ასეთის არსებობის შემთხვევაში) მიერ გასაწევი არაპირდაპირი ხარჯები, რომელიც შეადგენს ფონდიდან მოთხოვნილი დაფინანსების არაუმეტეს 7%-ს; ზედნადები ხარჯები შესაძლებელია გამოყენებულ იქნეს, წამყვანი ან თანამონაწილე ორგანიზაციის მიერ, სამეცნიერო-კვლევითი საქმიანობის დაფინანსებისათვის;“.
13.  პროექტის დასრულების შემდეგ გრანტის სახსრებით შეძენილი ქონება საკუთრებაში რჩება წამყვან/თანამონაწილე ორგანიზაციებს ან/და ფიზიკურ პირს/პირთა ჯგუფს მათ შორის გაფორმებული ხელშეკრულების მიხედვით.
მუხლი 4. კონკურსზე პროექტის რეგისტრაციის წესი და კონკურსში მონაწილეობისათვის წარსადგენი დოკუმენტაცია

1. კონკურსის პირველ ეტაპზე 2017 წლის  1 ივნისის 16:00 სთ-მდე კონკურსში მონაწილეობისთვის პროექტის ხელმძღვანელმა ფონდის ელექტრონული ბაზის მეშვეობით უნდა წარმოადგინოს საკონკურსო განაცხადის მოკლე ვერსიის დოკუმენტაცია (დანართი 2 – 9); 

2. „პროექტის წარმომდგენი იურიდიული და ფიზიკური პირების ერთობლივი განცხადება კონკურსში მონაწილეობის შესახებ“ (ამ ბრძანების დანართი 10, რომელსაც აგენერირებს ფონდის ელექტრონული ბაზა) მინიჭებული სარეგისტრაციო შიფრის მითითებით, ხელმოწერილი პროექტის ხელმძღვანელისა და ყველა ძირითადი შემსრულებლის მიერ წარდგენილი უნდა იყოს ფონდის კანცელარიაში 2017 წლის 5 ივნისის 16:00 სთ-მდე. აღნიშნული დოკუმენტი დამოწმებული უნდა იყოს წარმომდგენი (წამყვანი/თანამონაწილე) ორგანიზაცი(ებ)ის ხელმძღვანელის/უფლებამოსილი პირ(ებ)ის ხელმოწერ(ებ)ით და ორგანიზაცი(ებ)ის ბეჭდ(ებ)ით (ასეთის არსებობის შემთხვევაში);

3. ფონდში წარსადგენი საკონკურსო დოკუმენტაცია შედგება ორი ნაწილისგან:

 ა) ნაწილი პირველი-პროექტის შინაარსობრივი დოკუმენტები:

1) საპროექტო წინადადების თავფურცელი ქართულ და ინგლისურ ენებზე (ამ ბრძანების დანართი 2; PDF ფორმატი)

2) „საპროექტო წინადადების“  შევსებული ფორმა ქართულ და ინგლისურ ენებზე (ამ ბრძანების დანართი 3, PDF ფორმატი);

3) პროექტის ხელმძღვანელის, ძირითადი პერსონალისა და კოლაბორატორ(ებ)ის ბიოგრაფიული მონაცემები (CV) ქართულ და ინგლისურ ენებზე (ამ ბრძანების დანართი 4, PDF ფორმატი);

4) პროექტის ბიუჯეტი ქართულ და ინგლისურ ენებზე (ამ ბრძანების დანართი 5, Excel ფორმატში);

5) პროექტის განხორციელების გეგმა-გრაფიკი ქართულ და ინგლისურ ენებზე  (ამ ბრძანების დანართი 6, Excel ფორმატში);

6) პროექტის რეზიუმე ქართულ და ინგლისურ ენებზე (ამ ბრძანების დანართი 7, PDF ფორმატი);

7) პროექტის ხელმძღვანელის წინა 3 წლის განმავლობაში მისი ძირითადი პერსონალის სახით მონაწილეობით განხორციელებული და დასრულებული მინიმუმ ერთი სამეცნიერო კვლევითი პროექტის (ასეთის არსებობის შემთხვევაში) რეზიუმე (ამ ბრძანების დანართი №8, PDF ფორმატი);

8) წამყვანი და თანამონაწილე ორგანიზაციების შესახებ ინფორმაცია (ამ ბრძანების დანართი №9); 

ბ) ნაწილი მეორე-პროექტზე თანდართული დოკუმენტები:

1) „პროექტის წარმომდგენი იურიდიული და ფიზიკური პირების ერთობლივი განცხადება კონკურსში მონაწილეობის შესახებ“ მინიჭებული სარეგისტრაციო შიფრის მითითებით, ხელმოწერილი პროექტის ხელმძღვანელისა და ყველა ძირითადი შემსრულებლის მიერ. აღნიშნული დოკუმენტი დამოწმებული უნდა იყოს წარმომდგენი (წამყვანი/თანამონაწილე) ორგანიზაცი(ებ)ის ხელმძღვანელის/უფლებამოსილი პირ(ებ)ის ხელმოწერ(ებ)ით და ორგანიზაცი(ებ)ის ბეჭდ(ებ)ით (ასეთის არსებობის შემთხვევაში). (ამ ბრძანების დანართი 10);

2) პროექტის ხელმძღვანელისა და ძირითადი პერსონალის პირადობის მოწმობის ასლები (შესაძლებელია პასპორტის ასლი); 

3) პროექტის ხელმძღვანელისა და ძირითადი პერსონალის აკადემიური ხარისხის დამადასტურებელი დოკუმენტის ასლი (თუ ხელმძღვანელი საქართველოს მოქალაქეა და აღნიშნული დოკუმენტი უცხოეთშია გაცემული, მას თან უნდა ერთვოდეს სსიპ - განათლების ხარისხის განვითარების ეროვნული ცენტრის მიერ გაცემული დოკუმენტი უცხოეთში მიღებული განათლების აღიარების შესახებ 
 და/ან ცნობა უსდ-დან.

4) პროექტში მონაწილე წამყვანი/თანამონაწილე ორგანიზაცი(ებ)ის იურიდიული სტატუსის დამადასტურებელი დოკუმენტ(ებ)ი (2017 წლის ამონაწერი საჯარო რეესტრიდან, წესდება), იმ შემთხვევაში თუ ის(ისინი) არ წარმოადგენენ საჯარო სამართლის იურიდიულ პირს.
5) პროექტში მონაწილე წამყვანი/თანამონაწილე ორგანიზაცი(ებ)ის საბანკო რეკვიზიტები/სახაზინო კოდი (საბანკო რეკვიზიტები/სახაზინო კოდი უნდა წარმოადგინოს ამ დანართის მე-3 მუხლის, 1 პუნქტის, ა) ქვეპუქტით განსაზღვრულმა ნებისმიერი იურიდიული სტატუსის მქონე ორგანიზაციამ).
4. საკონკურსოდ წარმოდგენილი პროექტის მოკლე ვერსია შესრულებული უნდა იყოს ქართულ და ინგლისურ ენებზე.
5. დანართი 2-დან - დანართი 9 ჩათვლით მითითებული ქართულენოვანი დოკუმენტები უნდა გაერთიანდეს ერთ PDF ფაილად და მიენიჭოს შესაბამისი სახელი (იხ. პროექტის რეგისტრაციის ინსტრუქცია); დანართი 8 უნდა წარმოდგენილ იქნას ასეთის არსებობის შემთხვევაში;

6. დანართი 2-დან - დანართი 9 ჩათვლით მითითებული ინგლისურენოვანი დოკუმენტები უნდა აიტვირთოს ელექტრონულ ბაზაში ცალ-ცალკე ფაილების სახით პროექტის რეგისტრაციის ინსტრუქციის მიხედვით; დანართი 8 უნდა წარმოდგენილ იქნას ასეთის არსებობის შემთხვევაში;

7. ამ მუხლის მე-3 პუნქტის ბ) ქვეპუნქტში მითითებული დოკუმენტები უნდა გაერთიანდეს ერთ PDF ფაილად და მიენიჭოს შესაბამისი სახელი (იხ. პროექტის რეგისტრაციის ინსტრუქცია);

8. პროექტის ხელმძღვანელმა კონკურსში პროექტის დასარეგისტრირებლად წარმოსადგენი დოკუმენტები უნდა გააფორმოს რეგისტრაციის ინსტრუქციის მიხედვით და ატვირთოს ელექტრონულ ბაზაში  2017 წლის 1 მაისიდან 2017 წლის 1 ივნისის 16:00 სთ-ის ჩათვლით.
9. ელექტრონულ ბაზაში რეგისტრირებულ თითოეულ პროექტს მიენიჭება სარეგისტრაციო შიფრი და გაეგზავნება პროექტის წარმდგენს.
10. პროექტის ხელმძღვანელმა ან სხვა ძირითადმა შემსრულებელმა უნდა წარმოადგინოს შევსებული და შესაბამისი ხელმოწერებითა და ბეჭდით/ბეჭდებით დამოწმებული „პროექტის წარმომდგენი იურიდიული და ფიზიკური პირების ერთობლივი განცხადება კონკურსში მონაწილეობის შესახებ“, (სათანადო ადგილას მიუთითოს ელექტრონული რეგისტრაციის დასრულებისას პროექტისათვის მინიჭებული სარეგისტრაციო შიფრი) ფონდის კანცელარიაში არაუგვიანეს 2017 წლის 5 ივნისის  16:00 სთ-სა.
11. კონკურსის პირობებით დადგენილი ვადის დარღვევით წარმოდგენილი პროექტები არ განიხილება. მოთხოვნილი დოკუმენტაციის  წარმოდგენის დადგენილი წესისა და ფორმატის  დარღვევის, ან ყალბი ინფორმაციის წარმოდგენის შემთხვევაში პროექტები მოიხსნება კონკურსიდან.
12. ფონდი არ ანაზღაურებს პროექტის მომზადებისა და წარდგენისათვის გაწეულ ხარჯებს.
13. კონკურსის მეორე ეტაპზე ფონდი მტცუ-ში წარადგენს პირველ ეტაპზე შეფასების შედეგად გამოვლენილი 25 პროექტის ოფიციალურ სიას მათი სათაურებითა და ხელმძღვანელების საკონტაქტო მონაცემებით. აღნიშნულ პირებს მტცუ გადაუგზავნის პროექტების მოსამზადებლად საჭირო სრულ ფორმებსა და სარეგისტრაციო ნომრებს (ასლი გადაეგზავნება ფონდს). სათანადო ფორმის შესაბამისად მომზადებული პროექტების სრული ვერსიები ინგლისურ ენაზე წარმოდგენილ უნდა იქნეს ფონდში 2017 წლის 8 სექტემბრის 16:00 საათამდე.
14. პოტენციური კოლაბორატორ(ებ)ის მხრიდან თანამშრომლობის ინტერესის გამოხატვის ხელმოწერილი წერილი (ორიგინალი) უნდა გადაეგზავნოს, როგორც მტცუ-ს, ისე პროექტის ხელმძღვანელს (დასკანირებული ვერსია, ან ორიგინალი).  აღნიშნული წერილი წარმოდგენილ უნდა იქნას ფონდში პროექტის სრულ ვერსიასთან ერთად 2017 წლის 8 სექტემბრის 16:00 საათამდე. აღნიშნული ვადის დარღვევით მტცუ-ში პოტენციური კოლაბორატორ(ებ)ის მიერ დამოუკიდებლად გაგზავნილი წერილები არ იქნება განხილული. პოტენციურმა კოლაბორატორებმა თანამშრომლობის ინტერესის გამოხატვის წერილის მომზადებისას უნდა დაიცვან ინსტრუქციები, რომლებიც მოყვანილია ვებგვერდზე: http://www.stcu.int/west/recommendation/.
15. შეფასების მეორე ეტაპზე გასული პროექტების ავტორებს სრულ ვერსიაზე მუშაობის დაწყება შეუძლიათ მტცუ-დან პროექტის მოსამზადებლად სრული ფორმისა და სარეგისტრაციო ნომრის ოფიციალურად მიღებამდე. სათანადო ფორმების ჩამოტვირთვა შესაძლებელია მტცუ-ს ვებ-გვერდიდან: http://www.stcu.int/cis/grant/.
16. იმისათვის, რომ პროექტი ჩაითვალოს სრულყოფილად და გადაეგზავნოს მტცუ-ს საერთაშორისო ექსპერტებს, მტცუ-ში წარსადგენი დოკუმენტების პაკეტი უნდა შეიცავდეს ქვემოთ მოყვანილ სამ ელემენტს, რომელთა არასრულყოფილად წარმოდგენის შემთხვევაში არ მოხდება პროექტის განხილვა დაფინანსებისთვის:
ა) პროექტის სრული ინგლისურენოვანი ვერსია (2 ცალ კომპაქტდისკზე (CD-R) ჩაწერილი,  პროექტის ხელმძღვანელის მიერ ხელმოწერილი და დათარიღებული) და ქაღალდზე ამობეჭდილი სამი ეგზემპლარი (სამივე ეგზემპლარში შემავალი გვერდები, სადაც არის ხელმოწერები და/ან ორგანიზაციის ბეჭდ(ებ)ი,  უნდა იყოს ორიგინალი);

ბ) თანამშრომლობის შესახებ ინტერესის გამოხატვის წერილი, სულ ცოტა ერთი კოლაბორატორისგან გაგზავნილი, როგორც პროექტის ხელმძღვანელთან ისე უშუალოდ მტცუ-ში (3 ეგზემპლარი). 

გ) საქართველოს სახელით თანხმობის წერილი, რომლის გაცემაც ხორციელდება ფონდის მიერ.
17. წარმოდგენილი დოკუმენტაციის საკონკურსო პირობებთან შესაბამისობის დადგენის მიზნით ფონდი ჩაატარებს წარმოდგენილი დოკუმენტების ტექნიკურ ექსპერტიზას, რომლის ფარგლებში: 

ა) კონკურსის პირობების მე-4 მუხლის მე-3 პუნქტის „ბ“ ქვეპუნქტით გათვალისწინებული პროექტის თანდართული დოკუმენტების არასრულად ან დადგენილ მოთხოვნებთან (ვადები, წესი, ფორმატი, და ა.შ.) შეუსაბამოდ წარმოდგენის შემთხვევაში, ფონდი დაადგენს ხარვეზს და იმოქმედებს კანონის შესაბამისად; 

ბ) კონკურსის პირობების მე-4 მუხლის მე-3 პუნქტის „ა“ ქვეპუნქტით გათვალისწინებული დოკუმენტაციის არასრულად ან დადგენილ მოთხოვნებთან შეუსაბამოდ წარმოდგენის შემთხვევაში, ფონდი კონკურისდან მოხსნის პროექტს; 

გ) პროექტის ბიუჯეტის - დანართი 5-ის ტექნიკური ექსპერტიზის დროს, ფონდი განახორციელებს წარმოდგენილი დანართის შესაბამისობის შემოწმებას ამ პირობების მე-3 მუხლის მე-4, მე-8, მე-9 და მე-12 პუნქტებთან. 

დ) პროექტის განხორციელების გეგმა-გრაფიკის - დანართი 6-ის ტექნიკური ექსპერტიზის დროს, ფონდი განახორციელებს წარმოდგენილი დანართის შესაბამისობის შემოწმებას კონკურსის პირობების მე-2 მუხლის მე-15 პუნქტის „ბ“ ქვეპუნქტთან.
მუხლი 5. კონკურსის ადმინისტრირების განრიგი
1. კონკურსის გამოცხადება 2017 წლის 31 მარტი;

2. ჯგუფური კონსულტაციების ჩატარება ფონდში:

· 2017 წლის  20 აპრილი 16:00 სთ.

· 2017 წლის 3 მაისი   16:00 სთ.

· 2017 წლის 24 მაისი 16:00 სთ.

3. ელექტრონული ფოსტით შეკითხვების გამოგზავნის ბოლო ვადა 2017 წლის 20 მაისი.

4. პროექტების მოკლე ვერსიის წარდგენა ქართულ და ინგლისურ ენებზე პროექტის ხელმძღვანელის მიერ ფონდის ელექტრონულ ბაზაში 2017 წლის 1 ივნისის 16:00 სთ.
5. ფონდის მიერ პროექტისთვის შიფრის მინიჭება;
6. კონკურსში მონაწილეობის შესახებ პროექტის წარმომდგენი იურიდიული და ფიზიკური პირების ერთობლივი ხელმოწერითა და ბეჭედით დადასტურებული განცხადების შემოტანა ფონდში - 2017 წლის 5 ივნისი, 16:00 სთ. განცხადებაში შეტანილი უნდა იყოს ფონდის მიერ მინიჭებული შიფრი; 
7. პროექტების კონკურსის პირობებთან და მოთხოვნებთან შესაბამისობის დადგენა (ტექნიკური ექსპერტიზა) – 2017 წლის ივნისი;
8. პროექტების მოკლე ვერსიის შეფასება დამოუკიდებელ ექსპერტთა მიერ - 2017 წლის ივლისი;
9. დამოუკიდებელ ექსპერტთა შეფასების საფუძველზე საუკეთესო ქულების მქონე არაუმეტეს 25 პროექტის სიის ფონდის გენერალური დირექტორის მიერ დამტკიცება და მტცუ-ში გადაგზავნა - 2017 წლის აგვისტო;
10. მტცუ-ს მიერ პროექტების სრული ვერსიის შესავსები ფორმის გაგზავნა (მინიჭებული ინდივიდუალური ნომრით) ამ მუხლის მე-7 ქვეპუნქტით გათვალისწინებული  საუკეთესო ქულების მქონე პროექტების ხელმძღვანელებისათვის და ფონდისთვის - 2017 წლის  ივლისი;
11. მტცუ-ს ფორმის მიხედვით მომზადებული საუკეთესო ქულების მქონე პროექტების ინგლისურენოვანი სრული ვერსიებისა და კოლაბორატორის/კოლაბორატორების თანამშრომლობის ინტერესის გამოხატვის წერილის   ფონდში წარდგენა - 2017 წლის 8 სექტემბერი
12. საუკეთესო ქულების მქონე პროექტების სრული ვერსიების, უცხოელი კოლაბორატორის/კოლაბორატორების მტცუ-ს ფორმის მიხედვით მომზადებული თანამშრომლობის ინტერესის გამოხატვის წერილისა და საქართველოს სახელით თანხმობის წერილის მტცუ-ში გაგზავნა ფონდის მიერ - 2017 წლის სექტემბერი 
13. მტცუ-ს მმართველთა საბჭოს მიერ მტცუ-ს საერთაშორისო ექსპერტების შეფასების საფუძველზე პროექტების დასაფინანსებლად შერჩევა 2017 წლის სექტემბერი - 2018 წლის თებერვალი;

14. მტცუ-ს მმართველთა საბჭოს მიერ დასაფინანსებლად შერჩეული პროექტების დამტკიცება ფონდის გენერალური დირექტორის მიერ - 2018 წლის თებერვალი- აპრილი;
15. დასაფინანსებლად შერჩეულ პროექტებში მონაწილე ძირითად პერსონალთან, წამყვან ან/და თანამონაწილე ორგანიზაციებთან საგრანტო ხელშეკრულებების გაფორმება - 2018 წლიდან. 
მუხლი 6. პროექტების შეფასება

1.  კონკურსი ითვალისწინებს შეფასების ორ ეტაპს.
2.  შეფასების პირველ ეტაპზე, კონკურსის მოთხოვნებთან შესაბამისობაში მყოფი პროექტების მოკლე ვერსიები შესაფასებლად გადაეცემა ფონდის მიერ მოწვეულ სულ ცოტა  2 ექსპერტს.  ფონდს შეფასების შედეგი წარედგინება „მიზნობრივი კვლევებისა და განვითარების ინიციატივების პროგრამის ფარგლებში გამოცხადებული კონკურსისათვის სამეცნიერო გრანტების შესახებ დებულების დამტკიცების თაობაზე“ საქართველოს მთავრობის 2011 წლის 16 თებერვლის N86 დადგენილების დანართი 2-ით განსაზღვრული კრიტერიუმების შესაბამისად. 
3.  ექსპერტების შეფასების საფუძველზე ფონდი ადგენს პროექტების რანჟირებულ სიას და და წარუდგენს მას ფონდის გენერალურ დირექტორს დასამტკიცებლად.
4.  კონკურსის მეორე ეტაპზე გადასასვლელად აუცილებელი, მაგრამ არასაკმარისი პირობაა შეფასების პირველ ეტაპზე პროექტმა მიიღოს 25, ან მეტი ქულა.

5.  თანაბარი ქულების დაგროვების შემთხვევაში, უპირატესობა ენიჭება იმ პროექტს, რომელიც ჯამურად მაღალ ქულას დააგროვებს პირველ კრიტერიუმში, შემდეგ კი მეოთხე და მეხუთე კრიტერიუმებში. აღნიშნულ სამივე კრიტერიუმში თანაბარი ქულების დაგროვების შემთხვევაში, უპირატესობა მიენიჭება ნაკლები ბიუჯეტის მქონე პროექტს.

6. ექსპერტების შეფასების საფუძველზე პროექტების რანჟირებული სიიდან უმაღლესი ქულის მქონე 25 პროექტი გადადის კონკურსის მეორე ეტაპზე და იგზავნება მტცუ-ში.
7.  შეფასების მეორე ეტაპი ითვალისწინებს მტცუ-ს ფორმის მიხედვით მომზადებული პროექტის სრული ვერსიის შეფასებას მტცუ-ს დამოუკიდებელი საერთაშორისო ექსპერტების მიერ.
8. მტცუს მმართველთა საბჭოს მიერ დასაფინანსებლად შერჩეულ პროექტებს ამტკიცებს ფონდის გენერალური დირექტორი.

9. ძირითადი პერსონალის, აგრეთვე, წამყვანი/თანამოწილე ორგანიზაციის მიერ მოთხოვნის შემთხვევაში, ფონდი უზრუნველყოფს თავისი პროექტის მოკლე ვარიანტის საექსპერტო შეფასების  გაცნობას აღნიშნული პირებისთის.
10. ფონდი უფლებამოსილია, პროექტის მიმდინარეობის ნებისმიერ ეტაპზე, ასევე პროექტის დასრულებიდან 3 წლის მანძილზე, პროექტთან დაკავშირებული ნებისმიერი ანგარიში, დოკუმენტაცია და პროექტის შედეგები დაუქვემდებაროს დამოუკიდებელ სამეცნიერო ექსპერტიზას. 
მუხლი 7. ინტერესთა კონფლიქტი

1.  დაუშვებელია, ექსპერტი იყოს პირი, რომელიც არის ამავე კონკურსის მონაწილე. 
2. არ შეიძლება პროექტების დამტკიცების პროცესში მონაწილეობდეს დამოუკიდებელი ექსპერტი პირი:
ა) რომელსაც აქვს საერთო პუბლიკაცია ძირითად პერსონალთან ან მონაწილეობდა მასთან ერთსა და იმავე სამეცნიერო–კვლევით პროექტში ან მუშაობს ერთსა და იმავე სტრუქტურულ ერთეულში (ფაკულტეტი, ინსტიტუტი, დეპარტამენტი);

ბ) რომელმაც შესაძლოა მიიღოს პროფესიული, ფინანსური ან პირადი სარგებელი პროექტის გამარჯვების ან დამარცხების შემთხვევაში;

გ) რომელსაც აქვს პროექტის თემატიკის ან კვლევის მეთოდიკის შესახებ პროექტის ავტორებისაგან  ფუნდამენტურად განსხვავებული პოზიცია;

დ) რომელიც თვითონ არის დაინტერესებული მხარე პროექტში; პროექტში მონაწილე დაინტერესებული მხარის ნათესავია; პროექტში მონაწილე დაინტერესებული მხარის წარმომადგენელია; იყო ექსპერტი მოცემულ საკითხთან დაკავშირებით; შრომით ურთიერთობაშია პროექტში მონაწილე დაინტერესებულ მხარესთან.
3. ამ დებულების მიზნებისათვის ნათესავად ჩაითვლება:

ა) პირდაპირი ხაზის ნათესავი;

ბ) მეუღლე, მეუღლის და-ძმა და პირდაპირი ხაზის ნათესავი;

გ) აღმავალი ხაზის პირდაპირი ნათესავის და-ძმა;

დ) და-ძმა, მათი მეუღლეები და შვილები.

4. დამოუკიდებელი ექსპერტი ვალდებულია ფონდის გენერალურ დირექტორს ოფიციალურად აცნობოს ამ მუხლში აღნიშნული გარემოებისა და თვითაცილების შესახებ.
5. იმ შემთხვევაში, თუ ინფორმაცია ექსპერტის ინტერესთა კონფლიქტის შესახებ ფონდისთვის ცნობილი გახდება დასაფინანსებლად შერჩეული პროექტების ფონდის გენერალური დირექტორის მიერ დამტკიცებამდე, ფონდი უფლებამოსილია იმსჯელოს ექსპერტის მიერ გაკეთებული შეფასების გაუქმებასთან დაკავშირებით.

მუხლი 8. საგრანტო ხელშეკრულება

1. დასაფინანსებლად შერჩეული პროექტების ფონდის გენერალური დირექტორის მიერ დამტკიცების შემდეგ ფონდი უზრუნველყოფს საგრანტო ხელშეკრულებების გაფორმებას დასაფინანსებლად შერჩეულ პროექტებში მონაწილე ძირითად პერსონალთან და წამყვან/ თანამონაწილე ორგანიზაციებთან.
2.  საგრანტო ხელშეკრულების გაფორმებამდე პროექტის ხელმძღვანელი ვალდებულია ფონდში წარმოადგინოს საპროექტო წინადადების სრული ინგლისურენოვანი ვერსიის  იდენტური სრული ქართული ვერსია, რომელიც თან დაერთვება დანართის სახით საგრანტო ხელშეკრულებას.

3. საგრანტო ხელშეკრულების გაფორმებამდე წამყვანი/თანამონაწილე ორგანიზაციები ფონდს წარუდგენენ წერილობით დადასტურებას იმის შესახებ, რომ მათ სახელმწიფო ბიუჯეტის წინაშე დავალიანება არ გააჩნიათ.

3. გრანტის მიმღების მიერ შექმნილი გამოგონების და პატენტების უფლება ეკუთვნის ფონდს და გრანტის მიმღებს. შესაბამისად, ფონდს წარმოეშობა პატენტიდან გამომდინარე განსაკუთრებული უფლებები. პატენტიდან გამომდინარე, განსაკუთრებული უფლებების გამოყენებიდან მიღებული შემოსავლის პროცენტულობა განისაზღვრება ფონდსა და გრანტის მიმღებს შორის გაფორმებული ხელშეკრულებით.

4. ფონდი უფლებამოსილია გრანტის მიმღების მიერ ყოველი საანგარიშო პერიოდის დაწყებამდე, არა უგვიანეს 20 დღით ადრე, წარდგენილი დასაბუთებული მოთხოვნის საფუძველზე, საგრანტო ხელშეკრულების სამოქმედო გეგმაში ან/და ხარჯთაღრიცხვაში განახორციელოს ცვლილება. საანგარიშო წლის პერიოდში საგრანტო ხელშეკრულების ხარჯთაღრიცხვაში ცვლილებები დასაშვებია პროექტის მიმდინარე წლის ფონდიდან მოთხოვნილი ბიუჯეტის 5%-ის ფარგლებში. 

მუხლი 9. საგრანტო პროექტის შესრულების მონიტორინგი

1. საგრანტო ხელშეკრულებით გათვალისწინებულ ტრანშებს ფონდი რიცხავს ავანსის სახით და ყოველი საანგარიშო პერიოდის ბოლოს ახორციელებს დაფინანსებული საგრანტო პროექტების მონიტორინგს, რომელიც მოიცავს პროექტის განხორციელების ფინანსურ და პროგრამულ მონიტორინგს.

2. ფინანსური მონიტორინგი გულისხმობს საგრანტო ხელშეკრულების ფარგლებში ფონდის მიერ გადარიცხული თანხების ხარჯვის შესაბამისობის დადგენას ამავე ხელშეკრულებით გათვალისწინებულ ხარჯთაღრიცხვასთან.
3. პროგრამული მონიტორინგი გულისხმობს პროექტის განხორციელების გეგმა-გრაფიკით დაგეგმილი ამოცანების შესრულებების შედეგების დამადასტურებელი ანგარიშის შემოწმებას. ამავდროულად, პროგრამული მონიტორინგის ფარგლებში, ფონდი ეყრდნობა მტცუ-ს მიერ მოწოდებულ წერილობით შეფასებას პროექტის პროგრამული ანგარიშის შესახებ.

4. ფონდის მიერ მონიტორინგის განხორციელებისას:

ა) მიზნობრივ ხარჯად ჩაითვლება –  საგრანტო ხელშეკრულების ხარჯთაღრიცხვის ძირითადი ხარჯვითი კატეგორიის ფარგლებში განხორციელებული ხარჯი, თუ იგი მიეკუთვნება ამ ხარჯვით კატეგორიას;

ბ) არამიზნობრივ ხარჯად ჩაითვლება - საგრანტო ხელშეკრულების ხარჯთაღრიცხვით გაუთვალისწინებელი ხარჯი. აღნიშნული ხარჯი ექვემდებარება მიზნობრივ საგრანტო ანგარიშზე დაბრუნებას;

გ) გადახარჯვად ჩაითვლება - საანგარიშო პერიოდში საგრანტო ხელშეკრულების ხარჯთაღრიცხვის კონკრეტული მუხლებით გათვალისწინებული ხარჯების გაწევა სხვა მუხლებში არსებული რესურსით, იმ შემთხვევაში თუ გადახარჯულ მუხლში მომავალი ტრანშით ჩასარიცხი თანხა აღემატება ან ტოლია სხვა მუხლიდან გადახარჯული მუხლითგათვალისწინებული ხარჯებისათვის გამოყენებულ რესურსს; გადახარჯვა არ ჩაითვლება ხარვეზად და არ წარმოადგენს პროექტის შეჩერების საფუძველს;

დ) ნაშთად ჩაითვლება - საანგარიშო პერიოდში გაუხარჯავი რესურსი, რომელიც შესაძლოა გაიხარჯოს მომდევნო კვარტლებში.

მუხლი 11. პროექტის შეჩერება, შეწყვეტა და დასრულება  

1. პროექტი ჩაითვლება ავტომატურად შეჩერებულად ფონდის წესდებისა და საგრანტო ხელშეკრულებით გათვალისწინებულ შემთხვევებში. 

2. პროექტის შეჩერება ან/და შეწყვეტა ხორციელდება „საჯარო სამართლის იურიდიული პირის - შოთა რუსთაველის ეროვნული სამეცნიერო ფონდის დაფუძნებისა და მისი წესდების დამტკიცების შესახებ“ საქართველოს განათლებისა და მეცნიერების მინისტრის 2010 წლის 28 ივლისის №62/ნ ბრძანებით დადგენილი წესის შესაბამისად. 
3. საგრანტო დაფინანსების შეწყვეტის შემთხვევაში პროექტის ფარგლებში შეძენილი ქონება გადაეცემა ფონდს საკუთრებაში.
4. საგრანტო პროექტი ჩაითვლება დასრულებულად თუ საგრანტო პროექტის ფარგლებში ავანსად გადარიცხულ ყველა ტრანშზე, პროექტის დახურვის მომენტში წარმოდგენილია შუალედური და საბოლოო ანგარიშები და პროექტი არ არის შეჩერებული ან შეწყვეტილი.
5. პროექტი უნდა ითვალისწინებდეს შედეგების საპრეზენტაციო ღონისძიებებს საზოგადოებისთვის გაცნობის მიზნით. რეკომენდებულია წელიწადში სულ მცირე ერთი ამგვარი ღონისძიების დაგეგმვა. 
� საბჭოთა პერიოდში საბჭოთა კავშირში შემავალი ქვეყნების მიერ გაცემულ რუსულენოვან დოკუმენტს არ სჭირდება ქართული თარგმანი. 

